JSEMP

<>

Timor-Leste

Sumariu Kazu

JUDICIAL SYSTEM MONITORING PROGRAMME
PROGRAMA MONITORIZASAUN BA SISTEMA JUDISIARIU

Tribunal Judisial Primeira Instansia Dili

Maiu 2025

hanesan instituisaun ida.

Afirmasaun: Sumariu Kazu tuir mai ne’e deskreve faktu sira no prosesu iha
Tribunal tuir JSMP nia monitorizasaun independente, no deklarasaun ne’ebé parte
sira f6 iha Tribunal nia laran. Informasaun ne’e la reprezenta JSMP nia hanoin

JSMP kondena maka’as forma violénsia hotu-hotu, liuliu hasoru feto no ema
vulneravel. JSMP afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Judisial Primeira Instansia Dili.

1. Total kazu ne’ebé JSMP monitoriza: 33

KP no artigu 2 no 20 hosi Lei Nu.

punibilidade, omisidiu no arma

Artigu Tipu Kazu Numeru
Artigu 145 Kodigu Penal (KP) & | Ofensa ba integridade fizika simples | 17
artigu 2, 3, 35 no 36 Lei Kontra | ho natureza Violénsia Doméstika
Violénsia Doméstika (LKVD) (VD) no tipu ilisitu sira kona-ba
violénsia domeéstika
Artigu 145 KP no Artigu 2 no 20 | Ofensa ba integridade fizika simples | 1
hosi Lei Nu. 5/2017 kona-ba | ho natureza Violénsia Doméstika
krime arma branka. (VD) no arma branka
Artigu 142 KP Infantisidu 1
Artigu 154 KP Maus-tratus ba konjuje 1
Artigu 172 KP no artigu 23 no 24 | Tentativa, tentativa nia punibilidade, | 1
violasaun seksual
Artigu 172 KP no 173 KP Violasaun ho agravasaun 2
Artigu 177 KP Abuzu seksual ba menor 1
Artigu KP 138 KP, artigu 23 no 24 | Tentativa, tentativa nia 1

5/2017 kona-ba krime arma
brankas

brankas

Artigu 140 KP

Omisidiu neglijente

Artigu 258 KP, no artigu 20 nu.1
hosi Lei Nu. 5/2017 kona-ba
krime arma brankas

Danu simples no arma brankas

Artigu 258 KP

Danu simples

Artigu KP 145 KP-

Ofensa ba integridade fizika simples

Artigu 145 KP no artigu 20 nu.1
hosi Lei Nu. 5/2017 kona-ba
krime arma branka.

Ofensa ba integridade fizika simples
no arma brankas

Artigu 297 KP, artigu 299 KP no
artigu 274 KP

Abuza poder, partisipasaun
Ekonomia no administrasaun
danoza

Artigu 295 KP no 274 KP

Pekulatu no administrasaun danoza

Artigu 274 KP Administrasaun danoza 1
Total 18
2. Total desizaun ne’ebé JSMP monitoriza: 18
Tipu desizaun Artigu Numeru
Pena multa Artigu 75 KP 9
Suspensaun ba prizaun nia Artigu 68 KP 4
ezekusaun
Absolve 1
Admoestasaun Artigu 82 KP 1
Suspensaun ba prizaun nia Artigu 68 KP no 75 KP 2
ezekusaun no multa
Omologa pedidu dezisténsia Artigu 262 KPP 1
keixa no absolve
Total 18




3. Total kazu sira ne’ebé sei kontinua prosesu tuir JSMP nia monitorizasaun: 15
B. Deskrisaun sumariu julgamentu ba desizaun kazu sira

1. Krime ofensa ba integridade fizika simples ho natureza VD

NuU. Prosessu : 0086/24.DIBCR

Kompozisaun Tribunal : Singular

Juis : Dr. Argentinho Luisa Maria Nunes
Prokuradér : Dr. Reinato Bere Nahak

Defeza : Dr. Germano Guterres Ramos
Desizaun : Pena multa U$S120.00

Iha 05 Maiu 2025, Tribunal Judisial Primeira Instansia Dili, Prezide julgamentu leitura
sentensa ba krime ofensa ba integridade fizika simples ho natureza VD, ne’ebé envolve
arguidu CJH hasoru nia feen, iha Munisipiu Dili.

Akuzasaun Prokuradér

Prokurador akuza katak iha 21 Abril 2024, iha oras tuku 22;25 dadeer, arguidu halo
agresaun fizika hasoru ofendida iha Halidor Hera. Kazu ne’e akontese bainhira
ofendida ho nia oan sira moras hotu tanba ne’e arguidu atu ba foti ai-fuan Jambua no
pipinu iha vizifiu sira atu ofendida ho nia oan sira han. Maibé arguidu ba fali hemu tua
no ofendida telefone tuir maibé arguidu la fila ba uma no ofendida ba bolu arguidu,
nune’e arguidu tebe dala ida iha ofendida nia kotuk laran, halo ofendida monu ba iha
rai, arguidu kontinua buti ofendida nia kanuruk no rakut ofendida nia fuuk hodi baku ba
rai.

Agresaun hirak-ne’e rezulta ofendida sente moras iha nia kotuk laran, kanuruk ho ulun,
no hafoin ofendida ba halo tratamentu iha PRADET. Hafoin akontesimentu ne’e
ofendida ba aprezenta keixa iha Polisia. Iha akontesementu ne’e, ofendida nia oan sira
tanis hotu tanba haree direta nia aman baku nia inan iha sira nia oin.

Prokurador akuza arguidu kontra artigu 145 KP kona-ba krime ofensa ba integridade
fizika simples ho moldura penal to’o tinan 3 ka multa konjuga ho artigu 2, 3(a) 35 (b) no
36 LKVD.

Produsaun ba prova sira

Iha julgamentu, arguidu konfesa integralmente ba faktu sira iha akuzasaun, arguidu
deklara katak nia hahalok ne’e la di’ak, arrepende nia hahalok no deklara katak
kontinua moris hamutuk hanesan feen ho la’en arguidu seidauk husu deskulpa ba nia
feen maibé sira di’ak malu ona. Arguidu més deklara katak foin primeiravés mai hatan
iha tribunal.

Ofendida konfirma faktu hotu iha akuzasaun no deklara katak antes ne’e més arguidu
baku bebeik ona maibé ofendida la ba halo keixa. Alende ne’e ofendida konfirma més
deklarasaun arguidu nian kona-ba di’ak malu ona maibé la husu deskulpa.



Alegasaun final

Prokurador konsidera arguidu provadu pratika krime ofensa ba integridade fizika
simples ho natureza violénsia doméstika hasoru ofendida tuir konfisaun integral hosi
arguidu nian no konfirmasaun hosi ofendida. Bazeia ba faktus provadu sira ne’e, atu
halo prevensaun iha futuru, husu ba tribunal atu kondena ho pena multa.

Entrentantu defeza husu ba tribunal atu kondena arguidu ho pena kmaan, tanba
arguidu konfesa integralmente ba faktu hotu iha akuzasaun, arrepende nia hahalok no
di’ak malu ona ho ofendida.

Desizaun
Hafoin halo avalia ba faktu hotu, tribunal prova katak arguidu provadu pratika krime
ofensa ba integridade fizika simples tuir akuzasaun prokurador nian hasoru ofendida.

Bazeia ba faktu provadu sira no tetu sirkunstansia hotu-hotu ne’ebé asosiadu ho krime
ne’e, tribunal konklui prosesu ne’e no kondena arguidu ho pena multa US$120.00
ne’ebé arguidu sei selu US$1.00 kada loron durante periodu loron 120. Tribunal més
fiksa pena alternativa durante loron 80 prizaun, bainhira arguidu la kumpri pena multa
refere.

2. Krime ofensa ba integrdade fizika simples ho natureza VD

Nu. Prosessu : 0065/24.DIDIL

Kompozisaun Tribunal : Singular

Juis : Dr. Argentino Luisa Maria Nunes
Prokurador : Dr. Reinato Bere Nahak

Defeza : Dr. Jodo Henrigue de Carvalho
Desizaun : Pena admoestasaun

Iha 05 Maiu 2025, Tribunal Judisial Primeira Instansia Dili, Prezide leitura sentesa ba
kirme ofensa ba integridade fizika simples ho natureza violénsia doméstika, ne’ebé
envolve arguida JPS hasoru nia la’en, iha Munisipiu Dili.

Akuzasaun Prokurador

Prokurador akuza katak iha 25 Fevereiru 2024, iha oras tuku 09:00 dadeer, arguida lori
besi kanu ida hodi baku iha ofendidu nia ulun ne’ebé rezulta ofendidu sofre kanek
nakles ki'ikk no raan sai hosi ulun. Kazu ne’e akontese tanba iha 24 Fevereiru 2024,
maizumenus iha oras tuku 20:00 kalan, ofendidu sai hosi uma ba hemu tua iha vizifiu
sira to’o fali oras tuku 07:30 dadeer mak foin fila ba uma.

Prokurador akuza arguida kontra artigu 145 KP kona-ba krime ofensa ba integridade

fizika simples ho moldura penal to’o tinan 3 ka multa konjuga ho artigu 2, 3(a) 35 (b) no
36 LKVD.

Produsaun ba prova sira



Iha julgamentu, arguida konfesa integralmente ba faktu hotu iha akuzasaun, arguida
deklara katak depois akontesementu fila hosi ospital arguida husu deskulpa ba
ofendidu. Depoisde akontesementu ne’e sira di'ak malu ona, arguidu arrepende nia
hahalok sei la repete iha futuru, arguida foin primeiraves mai hatan iha tribunal.

Ofendidu més konfirma hotu faktu sira iha akuzasaun no deklara katak, depoisde
akontesementu ne’e fila hosi ospital arguida mak husu deskulpa no sira di’ak malu fali,
ofendidu perdua ona arguida ofendidu deklara katak depoisde akontesimentu ne’e to’o
agora la baku ona ofendidu, no kazu ne’e lori mai prosesu tanba vizifiu sira mak halo
denunsia.

Alegasaun final
Prokurador konsidera arguidu provadu pratika krime ofensa ba integridade fizika

simples ho natureza VD hanesan deskreve iha akuzasaun hasoru ofendidu. Arguida nia
hahalok ne’e akontese tanba ofendidu ba hemu lanu no fila kalan nune’e sira diskute
malu, arguida nervozu halo agresaun hasoru ofendida. Mesmu sira diak malu ona no
ofendidu perdua ona arguida, ba interese atu halo prevensaun iha futuru, husu ba
tribunal atu aplika pena multa.

Defeza konkorda ho alegasaun prokuraddr nian maibé husu atu konsidera sirkunstansia
atenuante sira arguida nian no aplika multa tuir kondisaun ekonomia arguida nian.

Desizaun

Depoisde avalia faktu sira ne’e hotu, tribunal prova katak arguida provadu pratika krime
ofensa ba integridade fizika simples ho natureza violénsia domeéstika tuir akuzasaun
prokurador nian. Faktus sira ne’e produs bazeia ba konfisaun arguida nian no
konfirmasaun hosi ofendidu.

Bazeia ba faktu provadu sira ne’e no tetu més ho sirkunstansia hotu-hotu, tribunal
konklui hodi kondena arguida ho pena admoestasaun.

3. Krime ofensa ba integridade fizika simples natureza VD

NU. Prosesu : 0674/23.DICMR
Kompozisaun Tribunal : Singular

Juisa : Dra. Ana Paula Fonseca
Prokurador : Dr. Napoliao Soares
Defenza : Dr. Marcgal Mascarinhas
Desizaun : Pena multa US$60.00

Iha 12 Maiu 2025, Tribunal Judisial Primeira Instansia Dili, prezide leitura sentesa ba
krime ofensa integridade fizika simples ho natureza VD ne’ebé envolve arguidu JPF
hasoru nia feen, iha Munisipiu Dili.

Akuzasaun Prokurador



Prokurador akuza katak iha 10 Setembru 2023, iha oras tuku 18:30 kalan, arguidu uza
xave kareta nian hodi fai ba ofendida nia ulun klaran dala ida, tuku ofendida nia liman
kabun dala ida, basa dala ida tan iha ofendida nia ulun no riba ba iha kulsaun.

Aktu hirak-ne’e rezulta ofendida hetan kanek no raan sai barak hosi ulun, moras iha
liman kabun no moras iha ulun, hafoin ofendida ba halo tratamentu médiku iha Sentru
Salde Vera-Cruz Dili.

Prokuraddr akuza arguidu kontra artigu 145 KP kona-ba ofensa ba integridade fizika
simples ho moldura pendl to’o tinan 3 ka multa no konjuga ho artigu 2,3 (a), 35 (b)
LKVD.

Produsaun ba prova sira
Iha prosesu julgamentu, arguidu konfesa integralmente ba faktu hotu iha akuzasaun no

deklara katak arguidu ho ofendida di'ak malu ona kontinua moris hamutuk nafatin
hanesan feen ho la’en. Arguidu deklara arrepende ninia hahalok no promete sei
lakomete tan krime hasoru ofendida no ema seluk iha futuru.

Prokuradoér husu ba tribunal atu presinde ofendida ninia deklarasaun, tanba arguidu
konfesa integralmente ba faktu hotu iha akuzasaun, nune’e tribunal presinde ofendida
ninia deklarasaun.

Alegasaun final
Prokurador konsidera arguidu provadu halo agresaun fizika hanesan iha akuzasaun

hasoru ofendida. Mezmu arguidu konfesa no di'ak malu ona ho ofendida maibé nafatin
husu ba tribunal atu kondena arguidu ho pena multa durante loron 120 no taxa diaria
0,50 sentavus.

Entretantu, defeza husu ba tribunal aplika pena multa menus hosi loron 120 tanba
arguidu konfesa no di’ak malu ona ho ofendida.

Desizaun

Depoisde avalia faktu hotu, tribunal konsidera faktu hotu-hotu iha akuzasaun
prokuradér nian provadu. Bazeia ba faktu provadu sira ne’e no tetu més ho
sirkunstansia hotu-hotu ne’ebé haleu krime ne’e, tribunal konklui prosesu ne’e no
kondena arguidu ho pena multa US$60.00 ne’ebé arguidu sei selu 0,50 sentavus kada
loron durante loron 120. Tribunal més fiksa pena alternativa durante loron 40 prizaun,
bainhira arguidu la kumpri pena multa refere.

4. Krime tentativa violasaun seksual

Nu. Prosesu : 0018/21 ALSIC
Kompozisaun Tribunal : Koletivu
Juis : Dr. José Gongalves, Dra. Jumiaty Freitas no Dr. José

Quintao Soares Celestino
Prokuradora : Dra. Benvinda do Rosario



Defensor : Dr. José da Silva
Desizaun : Absolve

Iha 14 Maiu 2025, Tribunal Judisial Primeira Instansia Dili, prezide julgamentu leitura
akordaun ba krime tentetiva violasaun seksual ne’ebé envolve arguidu BOS hasoru
ofendida, iha Munisipiu Aileu.

Akuzasaun Prokuradora

Prokuradora akuza katak iha data ne'ebé ofendida la lembra maibé iha Novembru 2020,
iha oras tuku 10 dadeer, bainhira ofendida nia tian no prima sira sai hotu, ofendida ho
arguidu mesak iha uma, arguidu husu ofendida atu halo relasaun seksual maibé
ofedida lakohi. Nune’e, arguidu dudu ofendida tama ba nia kuartu laran, halo monu
ofendida ba iha kama leten, arguidu hanehan ofendida nia hirus-matan no kolu ofendida
nia ropa, bainhira kolu tiha ofendida nia ropa, ofendida liki-an no hader hosi kama laran
no halai ho kondisaun molik ba iha nia kuartu laran no save metin nia odamatan nune'e
arguidu ba dere ofendida nia odamatan maibé ofendida la loke nia odamatan. Bainhira
ofendida nia tian no prima sira fila mai, ofendida konta akontesementu refere ba sira no
sira lori ofendida ba aprezenta keixa iha Polisia.

Prokuradora akuza arguidu kontra artigu 172 KP kona-ba violasaun seksual no artigu
23 KP kona-ba tetativa.

Produsaun ba prova sira

Iha julgamentu arguidu konfesa parsialmente katak sira hanesan tuanaga hela hamutuk
ho nia tian sira. Iha altura ne'eba arguidu ba husu duni ofendida atu halo relasaun
seksual tanba ofendida nu’udar arguidu nia tuananga no arguidu hakarak hola duni
ofendida, maibé bainhira arguidu ba husu ofendida atu halo relasaun seskual, ofendida
la kohi nune'e arguidu kaer deit ofendida nia kanuruk la’os hanehan ofendida nia hirus
matan. Arguidu més deklara katak nia la kolu ofendida nia roupa. Bainhira arguidu ba
husu ofendida atu halo relasaun seksual ofendida rejeita no halai tama ba nia kuartu
laran no xave metin nia kuartu.

Arguidu més deklara katak antes ne'e familia ko’alia ona katak sira na'’in rua atu hola
malu maibé tanba arguidu ba serbisu iha Munisipiu Vikeke durante fulan 4 la fila nune'e
ofendida hirus no ba aprezenta keixa. Arguidu mos deklara katak sira na’in rua hola
malu ona hanesan feen-la’en no ofendida kontinua nia eskola sekundaria.

Hafoin rona deklarasaun arguidu nian tribunal marka fali julgamentu kontinuasaun ba
iha 29 Abril 2025 iha tuku 14:00 hodi rona ofendida tanba ofendida tuir hela izame no la
mai julgamentu.

Iha ofendida nia deklarasaun, nia deklara katak sira ni’an rua arguidu tuananga no
familia ko’alia ona maibé tanba arguidu ba serbisu iha Vikeke no la fila nune’e ofendida
nervozu ba aprezenta keixa. Ofendida deklara katak dadauk ne’e sira hola malu ona
hanesan fen Ia’en no ofendida kontinua eskola sekundaria.



Alegasaun final

Iha alegsaun final prokuradér nian haktuir katak arguidu konfesa parsial katak nia ba
husu duni ofendida atu halo relasaun seksual maibé tanba ofedida lakohi nune’e
arguidu kaer duni ofendida nia kanuruk, problema ne’e més familia rezolve ona no sira
na’in rua hola malu ona hanesan fen-la’en. Tanba ne’e, prokuradora husu ba tribunal
avalia no tetu sirkunstansia hotu-hotu no aplika desizaun ne’ebé justu.

Defeza husu ba tribunal atu absolve arguidu hosi krime ne’e tanba durante produsaun
ba prova, arguidu deklara katak sira tuananga no familia ko’alia ona atu sira hola malu
nune’e arguidu ba husu duni ofendida maibé ofendida la kohi no arguidu kaer deit
ofendida nia kanuruk la dada ofendida ba kuartu laran dudu sae ba kama leten no kolu
nia roupa.

Maske ofendida ba aprezenta keixa tanba arguidu ba serbisu fulan barak iha Viqueque
maibé familia rezolve ona sira nia problema no atualmente sira hola malu ona, nune’e
husu ba tribunal atu absolve arguidu hosi krime alegada ne’e.

Desizaun

Iha leitura akordaun ne'e tribunal avalia katak arguidu provadu maizumenus iha fulan
Novembru 2020, iha oras tuku 10 dadeer, bainhira ofendida nia tian no primu/a sira sai
hotu, arguidu ba hateten ofendida atu halo relasaun seksual ho ofendida maibé
ofendida lakohi nune'e arguidu kontinua kaer ofendida nia kanuruk. Tribunal més prova
katak kazu ne'e familia rezolve ona no arguidu ho ofendida hola malu ona hanesan feen
ho Ia’en.

Mezmu nune’e, faktu sira kona-ba arguidu dada ofendida ba kuartu laran, halo monu
ofendida ba iha kama leten, hanehan ofendida nia hirus matan no obriga kolu ofendida
nia roupa, ofendida liki-an hodi hases an hosi arguidu bainhira arguidu hanehan
ofendida nia hirus matan no obriga kolu ofendida nia roupa no ofendida halai sai ho
molik hotu-hotu la aprovadu.

Bazeia ba faktu provadu parsial no faktu la provadu sira seluk hamutuk ho avaliasaun
no konsiderasaun ba sirkunstansia hotu-hotu asosiadu iha kazu ne’e, tribunal
konklui absolve arguidu hosi krime ne'e.

5. Krime tentativa omisidiu no arma brankas

NU. Prosesu : 0006/23.LIMBER

Kompozisaun Tribunal : Koletivu

Juis : Dra. Ana Paua Fonseca, Dra. Ersilia de Jesus no Dr. Jose
M. de Araujo

Prokurador : Dr. Gostavo A. M. da Silva

Defeza : Dr. José da Silva

Desizaun : Pena prizaun tinan 3 suspende ba tinan 4



Iha 14 Maiu 2025, Tribunal Judisial Primeira Instansia Dili, prezide julgamentu leitura
akordaun ba krime tentativa omisidiu no arma brankas ne'ebé envolve
arguidu AC hasoru ofendidu FP, iha Munisipiu Likisa.

Akuzasaun Prokuradér

Prokurador akuza arguidu katak iha 16 Janeiru 2023, iha oras tuku 9 dadeer, iha Suku
Gisu, Maubara, ofendidu ba vizita nia subrifa sira. Hafoin vizita, ofendidu fila mai, iha
dalan ofendidu hasoru arguidu no arguidu husu ofendidu katak "6 atu ba iha ne'ebé?".
Ofendidu hatan katak "atu ba hili ai-maran" maibé arguidu hatan katak "6 bosok" no
arguidu ba kedas foti fatuk ida tuda ofendidu maibé la kona. Arguidu tuda tan dala ida
no kona kois iha ofendidu nia liman sorin karuk. Tanba ne'e, ofendidu més foti fatuk
tuda fali arguidu, nune'e arguidu ho ofendidu tenta atu tuku malu no arguidu foti katana
taa dala ida kona iha ofendidu nia matan fukun parte karuk, taa dala ida iha ulun no taa
dala ida iha ofendidu nia kelen parte karuk.

Aku ne'e rezulta kanek no raan sai barak iha ofendidu nia matan fukun parte karuk,
kanek no raan sai iha ulun no kanek no raan sai iha kelen parte karuk. Depoisde
akontesementu ne’e, arguidu halai tiha no vizifiu sira mak lori ofendidu ba halo
tratamentu saude iha Sentru Saude Maubara no transfere mai iha Ospital Nasional
Guido Valadares no baixa durante loron 4 kalan 3.

Prokurador akuza arguidu kontra artigu 138 KP kona-ba krime omisidiu simples ho
moldura penal tinan 8 to’o tinan 20 konjuga ho artigu 23 no 24 KP kona-ba tentativa no
tentativa nia punibilidade no artigu 2 (b) no artigu 20 (1) hosi Lei Nu. 5/2017 kona-ba
Regime Juridiku Relativu ba Pratika Arte Marsiais, Arma Brankas no Rama Ambon.

Produsaun ba prova sira

Durante julgamentu arguidu konfesa parsialmente katak nia taa duni ofendidu nia
matan fukun parte karuk, ulun no kelen parte karuk tanba ofendidu ho kondisaun lanu
ba halo problema ho arguidu ho hakuak metin arguidu no arguidu la bele book-an,
nune'e arguidu lori katana ne'ebé iha hela nia pose hodi taa ofendidu.

Arguidu deklara katak antes ne'e ofendidu ho kondisaun lanu ba buka problema iha
arguidu nia uma nune'e arguidu ho ofendidu istori malu, tuda malu no duni malu mak
ofendidu hakuak metin arguidu no buti arguidu nia kakorok mak arguidu taa ofendidu.
Arguidu més deklara katak sira rezolve ona problema ne'e tuir familia no arguidu 6 fahi
ida no tais ba ofendidu.

Ofendidu konfirma faktu hotu iha akuzasaun no deklara katak antes ne'e sira iha
problema kona-ba umane-mane foun no iha altura ne'e ofendidu ba vizita nia subrifia
sira iha Maubara no fila mai iha dalan mak akontese problema ne'e. Antes ne'e sira
hase malu di’ak maibé derepente mosu problema no sira na’in rua tuda malu no duni
malu mak ofendidu buti arguidu nia kakorok mak arguidu taa ofendidu.



Ofendidu mds korfirma katak iha altura ne'e nia hemu deit tua sabu kopu ida iha nia
subrifia nia uma no la dun lanu. Ofendidu deklara perdu arguidu tanba sira rezolve ona
tuir kultura Timor nian f6 sala arguidu selu fahi ida no tais ida ba ofendidu.

Alegasaun final

Iha alegasaun prokurador nian, prokurador konsidera arguidu provadu pratika krime
tentativa omisidiu simples hasoru ofendidu no arguidu provadu pratika krime arma
brankas. Tanba ne'e prokuraddr husu ba tribunal atu aplika pena prizaun tinan 2 fulan 6
ba krime tentativa omisidiu ho pena prizaun tinan 2 ba krime arma brankas. Hosi
komulasaun pena rua ne’e no pena unika prokuradér husu ba tribunal atu aplika tuir
konviksaun tribunal nian rasik. Tanba antes ne’e arguidu sira rezolve ona problema ne’e
arguidu fé fahi ida no tais ida ba ofendidu.

Defeza haktuir katak krime ne'e akontese tanba provokasaun mai hosi ofendidu,
ofendidu ho lanu ba buka problema ho arguidu no tanba ofendidu hakuak metin arguidu
no buti arguidu nia kakorok nune'e arguidu halo agresaun refere hasoru ofendidu.

Defeza mds haktuir katak arguidu nu’udar agrikultor iha foho nia lori katana atu hamos
batar dut, arguidu laiha intensaun lori katana refere atu taa ofendidu maibé ofendidu
problema ho arguidu no hakuak metin arguidu no arguidu la bele book-an nune'e
arguidu atua nu’udar aktu lejitima défeza ba nia-an. Ho razaun sira ne'e defeza husu
atu altera krime ne'e no aplika desizaun ne'ebé justu.

Desizaun

Hafoin halo avalisaun ba faktu sira hotu, tribunal prova katak arguidu provadu pratika
krime tentativa omisidiu no krime arma brankas. Arguidu provadu ho intensaun no lori
tuir katana no bainhira diskuti malu ho ofendidu, arguidu lori fatuk tuda ofendidu no
ofendidu duni tuir arguidu no hakuak metin mak arguidu uza katana iha nia lima taa
dala haat iha ofendidu nia isin, ida iha ofendidu nia matan fukun rezulta kanek no raan
sai mezmu kanek ona arguidu kontinua taa tan iha ofendidu nia ulun no kelen.

Tribunal prova ofendidu nia matan fukun, ulun no kelen kanek bo’ot, raan sai barak no
ofendidu ba baixa iha Ospital Nasional Guido Valadares durante loron 4 kalan 3 mak
foin di’ak. Provadu mds katak kazu ne'e sira rezolve ona iha familia no f6 sala arguidu
selu ofendidu ho tais ida no fahi ida.

Bazeia ba faktu provadu sira ne'e no tetu sirkunstansia hotu-hotu ne'ebé haleu krime
ne'e, tribunal konklui hodi kondena arguidu ho pena prizaun tinan rua ba krime tentativa
omisidiu no ba krime arma brankas tribunal kondena ho pena prizaun tinan 3. Hosi
pena rua ne'e tribunal soma hamutuk no aplika pena unika tinan tolu prizaun no
suspende nia ezekusaun ba tinan haat.

6. Krime ofensa ba integridade fizika simples ho natureza VD
Nu. Prosesu : 0005/24 ALSIC



Kompozisaun Tribunal : Singular

Juis : Dr. Jose Soares Celestino Quintao
Prokurador : Dr. Napolido Soares da Silva
Defeza : Dr. Juvinal Yanes Freitas
Desizaun : Pena multa

Iha 15 Maiu 2025, Tribunal Judisial Primeira Instansia Dili, prezide julgamentu leitura
sentensa ba krime ofensa ba integridade fizika simples ho natureza violénsia doméstika
ne'ebé envolve arguidu FSA hasoru nia feen, iha Munisipiu Aileu.

Akuzasaun Prokuradér

Prokurador akuza katak iha 11 Fevereiru 2023, iha sira nia uma arguidu diskuti malu ho
ofendida no lori besi kanu atu baku ofendida maibé la konsege, no arguidu dulas
ofendida nia liman nune’e rezulta ofendida nia oin nakukun no rezulta ofendida nia
liman parte loos bubu no naksalak.

Prokurador akuza arguidu kontra artigu 145 KP kona-ba krime ofensa ba integridade
fizika simples ho moldura penal to’o tinan 3 ka multa konjuga ho artigu 2, 3 (a), 35 (b)
no 36 LKVD.

Produsaun ba prova sira

Arguidu nega katak faktu iha akuzasaun prokuraddr nian ne’e la loos, arguidu deklara
katak iha altura ne’e sira diskuti malu tanba ofendida deskonfia arguidu ba feto seluk no
ofendida kaer metin arguidu nia jaket, nune’e arguidu hasai nia jaket mak ofendida
monu. Arguidu mos deklara katak hafoin akontesementu ne’e sira hela separadu to’o
agora.

Ofendida konfirma hotu faktu iha akuzasaun no deklara katak arguidu lori besi kanu ida
atu baku ofendida maibé la konsege no arguidu dulas deit ofendida nia liman parte loos
to’o ofendida nia liman bubu no naksalak halo ofendida oin nakukun. Ofendida méds
deklara katak hafoin akontesementu ne’e arguidu ba hela ketak to’o agora.

Alegasaun final
Iha alegasaun prokuraddr nian konsidera arguidu provadu pratika krime ofensa ba
integridade fizika simples ho natureza violénsia doméstika hanesan iha akuzasaun
hasoru ofendida.

Hafoin akontesementu ne’e arguidu ba hela ketak to’o agora. Mezmu nune’e atu halo
prevensaun, prokurador husu ba tribunal atu aplika pena multa ba arguidu.

Defeza husu ba tribunal atu tetu no f6 desizaun ne’ebé justu tanba arguidu deklara
katak nia la silu ofendida nia liman maibé hasai nia jaket mak ofendida monu tanba
altura ne’e ofendida rasta metin arguidu nia jaket.

Desizaun



Hafoin halo avaliasaun ba faktu sira, tribunal prova katak arguidu provadu silu ofendida
nia liman. Prova moés katak ofendida nia liman bubu no naksalak, no hafoin
akontesementu arguidu hela separadu ho ofendida to’o agora.

Bazeia ba faktu provadu sira no tetu sirkunstansia hotu-hotu ne’ebé iha, tribunal
konklui kondena arguidu ho pena multa US$30.00. Pena multa ne’e arguidu sei selu
durante periodo loron 60 kada loron arguidu selu 0,50 sentavus. Tribunal més fiksa
pena alternativa durante loron 40 prizaun, bainhira arguidu la kumpri pena multa ne’e.

7. Krime ofensa ba integridade fizika simples ho natureza VD

NuU. Prosesu : 0614/23 ALRMX

Kompozisaun Tribunal : Singular

Juis : Dr. José Soares Celestino Quintao
Prokurador : Dr. Napolido da Silva

Defeza : Dr. José da Silva

Desizaun : Pena multa US$30.00

Iha 15 Maiu 2025, Tribunal Judisial Primeira Instansia Dili, prezide leitura sentensa ba
krime ofensa ba integridade fizika simples ho natures VD ne'ebé envolve
arguidu FSA hasoru nia feen, iha Munisipiu Aileu.

Akuzasaun Prokuradér

Prokurador akuza katak iha 11 Dezembru 2023, iha oras tuku 9.00 dadeer, arguidu ho
ofendida diskuti malu no arguidu dulas ofendida nia liman loos no rezulta ofendida oin
nakukun no monu ba iha rai tanba ofendida deskonfia arguidu ba feto seluk. Aktu ne’e
rezulta ofendida sofre moras tanba naksalak iha nia liman sorin loos.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to'o tinan 3 prizaun ka multa no konjuga ho artigu 2,3(a), 35
(b) no 36 LKVD.

Produsaun ba prova sira

Arguidu nega katak faktu ne'ebé akuza ba arguidu ne'e la loos, no arguidu deklara
katak ofendida deskonfia arguidu ba feto seluk no sira diskuti malu mak ofendida
rasta arguidu nia faru manas (jaket) no arguidu hasai nia jaket mak ofendida monu ba
iha rai, la’os arguidu mak silu ofendida nia liman. Arguidu mos deklara katak hafoin
akontesementu ne'e sira hela separadu to’o agora.

Enkuantu, ofendida konfirma hotu faktu iha akuzasaun no dekara katak iha altura
ne'eba arguidu lori besi atu baku ofendida mak ofendida tahan netik besi refere. Hafoin
arguidu silu ofendida nia liman nune’e rezulta ofendida nia liman naksalak no halo
ofendida oin nakukun no monu tun ba iha rai. Ofendida mos deklara katak hafoin
akontesementu ne'e, sira hela separadu to'o agora no familia seidauk rezolve problema
ne'e.



Alegasaun final

Iha alegasaun prokuraddr nian, konsidera arguidu provadu pratika krime ofensa ba
integridade fizika simples ho natures violénsia doméstika hasoru ofendida. Tanba ne’e
atu halo prevensaun iha futuru, prokuradér husu ba tribunal atu kondena arguidu ho
pena multa US$45.00.

Defeza husu ba tribunal atu tetu ho diak no fé desizaun ne'ebe justu tanba arguidu
deklara katak ofendida rasta arguidu nia faru manas (jaket) nune’e arguidu hasai nia
jaket mak ofendida monu ba iha rai no nia liman naksalak.

Desizaun

Hafoin halo avaliasaun ba faktu sira hotu, tribunal prova katak arguidu provadu pratika
krime ofensa ba integridade fizika simples ho natureza violénsia doméstika tuir
akuzasaun prokurador nian hasoru ofendida.

Bazeia ba faktu provadu sira no tetu més ho sirkunstansia hotu-hotu ne’ebé haleu krime
ne’e, tribunal konklui kondena arguidu ho pena multa US$30.00, ne’ebé sei selu
durante periodu loron 60, no kada loron arguidu selu sentavus 50. Tribunal més fiksa
pena alternativa durante loron 40 prizaun, bainhira arguidu la kumpri pena multa refere.

8. Krime ofensa ba integridade fizika simples ho natureza VD

Nu. Prosessu : 0115/24.DIBCR

Kompozisaun Tribunal : Singular

Juis : Dr. José Quintdo Soares Selestino
Prokurador : Dr. Luis Hernani Rangel da Cruz
Defeza : Dr. Jodo Henrigue de Carvalho
Desizaun : Pena multa U$S60.00

Iha 22 Maiu 2025, Tribunal Judisial Primeira Instansia Dili, Prezide leitura sentensa ba
krime ofensa ba integridade fizika simples ho natureza violénsia doméstika, ne’ebé
envolve NdC hasoru nia feen, iha Munisipiu Dili.

Akuzasaun Prokurador

Prokurador akuza katak iha 12 Maiu 2024, iha oras tuku 19:00 kalan, arguidu lori fatuk
hodi tuda ofendida nia inan aman nia uma leten no fatuk refere monu kona iha ofendida
nia ulun hodi rezulta bubu, kanek no moras. Kazu ne’e akontese bainhira ofendida ba
hela fali ho nia inan-aman nia uma tanba arguidu hola fali feto kiik no atu lori feto kiik
refere mai hela iha sira nia uma maibé ofendida la hatan.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa, konjuga ho artigu 2, 3(a), 35(b) no 36
LKVD.

Produsaun ba prova sira
Durante julgamentu, arguidu konfesa ba faktu hotu iha akuzasaun, no deklara katak la
iha feto ki'ik no la hola feto ki’ik. Arguidu deklara katak nia arrepende ninia hahalok no



diak malu ona ho ofendida sei nafatin moris hamutuk hanesan feen ho laen. Arguidu
haktuir tan katak depoisde akontesimentu ne’e liu semana ida arguidu rasik husu
deskulpa ba ofendida. Arguidu mos deklara katak foi primeiraves mai hatan iha tribunal.

Entretantu, ofendida konfirma hotu faktu iha akuzasaun no deklara katak agresaun
arguidu nian ne’e halo ofendida nia ulun parte karuk kanek no bubu, hafoin ofendida ba
halo tratamentu iha Sentru Saude Vera Cruz no liutiha semana ida mak foin rekopera.
Mezmu arguidu nega faktu relasiona atu hola feto kiik, maibé ofendida deklara katak
arguidu duni sai ofendida hosi uma tanba atu hola fali feto ki'ik. Maske nune’e, ofendida
mos konfirma katak agora sira di’ak malu ona no arguidu husu deskulpa ba ofendida no
kontinua moris hamutuk hanesan feen ho laen.

Alegasaun final

Prokurador konsidera arguidu provadu komete krime hasoru ofendida tuir konfisaun
integral hosi arguida nian no konfirmasaun hosi ofendida bazeia ba faktu provadu sira
ne’e, atu halo prevensaun prokuraddr husu ba tribundl atu kondena arguidu ho pena
multa tuir arguidu nia kondisaun ekonomia.

Entretantu, defeza iha nia alegasaun husu ba tribunal atu aplika pena multa ne’ebé
kmaan tanba arguidu konfesa integral ba faktu iha akuzasaun, arrepende nia hahalok
no di’ak malu ona ho ofendida.

Desizaun

Depois avaliasaun ba faktu sira hotu, tribunal prova katak arguidu provadu pratika krime
ofensa ba integridade fizika simples ho natureza violénsia doméstika hanesan iha
akuzasaun hasoru ofendida.

Bazeia ba faktu provadu sira no tetu més ho sirkunstansia hotu-hotu ne’ebé haleu krime
ne’e, tribunal konklui prosesu ne’e no kondena arguidu ho pena multa U$S60.00,
ne’ebé kada loron arguidu sei selu 0,50 sentavus kada loron, durante periodu loron
120. Tribunal més fiksa pena alternativa durante loron 80 prizaun, bainhira arguidu la
kumpri pena multa refere.

9. Krime danu simples

NU. Prosesu : 0083/2018/PDDIL

Kompozisaun Tribunal : Koletiva

Juis : Dra. Jumiaty Freitas, Dr. Jose Quintao Soares Celestino no
Dr. José Gongalves

Prokurador : Dr. Domingos Barreto

Defeza : Dr. Manuel Amaral

Desizaun : Pena multa US$60.00

Iha 22 Maiu 2025, Tribunal Judisial Primeira Intansia Dili, prezide leitura akordaun ba
krime danu agravadu ne’ebé envolve arguidu Jodo da Silva, Enrique da Silva, Adelino
Marcal, no Eduardo Madeira hasoru ofendidu Feliz da Costa, iha Munisipiu Dili.



Akuzasaun Prokuradoér

Prokurador akuza katak iha 18 Fevereiru 2018, iha oras tuku 8:00 dadeer, ofendidu
Feliz da Costa sai hosi nia uma iha aldeia Funu-Hotu iha Bidau Toko Baru atu ba haree
nia uma iha besik arguidu sira hela ba. Uma refere ofendidu harii ho osan maizumenus
US$1,000.00 resin iha tinan 2008.

Hafoin to’o iha ne’eba, ofendidu haree nia uma hetan sobu no estraga total hosi arguidu
sira no laiha kofiesementu hosi ofendidu. Tanba ne’e ofendidu diretamente ba husu
kedas vizifiu sira ne’ebé hela besik iha ne’eba, no testémuna Luis Fatima haktuir katak
arguidu Adelino Marcal no Eduardo Madeira maka haruka arguidu Jodo da Silva no
Arguidu Enrique da Silva sobu uma refere. Depoisde rona tiha informasaun sira ne'e
hosi testemuia Luis, arguidu ba aprezenta keixa iha Polisia.

Prokurador akuza arguidu sira kontra artigu 259 KP kona-ba Krime danu agravadu ho
moldura penal hosi tinan 2 to’o tinan 8 prizaun.

Produsaun ba prova sira

Iha prosesu julgamentu, arguidu Adelino reprezenta arguidu sira seluk deklara katak
faktu sira iha akuzasaun prokuradér nian ne'e loos hotu. Arguidu més deklara katak
razaun sira sobu uma refere tanba uma refere hahu dodok ona komesa haliis ona ba
sorin no ta’uk monu hanehan labarik sira nunue sira konkorda malu no sobu. Arguidu
mos deklara katak sira foin primeiravés mai hatan iha Tribunal.

Entretantu, ofendidu iha nia deklarasaun deklara katak uma refere nia la hela durante
tinan 10 resin no nunka ba haree, ofendidu més deklara katak uma refere nia konstrui
ho osan maizumenus US$1,000.00 resin iha tinan 2008 no nia hela iha uma refere iha
tinan 2008 to’o tinan 2013. |ha tinan 20213 nia deside husik hela uma refere no ba hela
ho nia familia tanba odamata rua (2) hosi uma refere aat no tanba nia diferente partidu
politiku ho vizifiu sira. Ofendidu mos deklara katak nia la haree arguidu sira sobu nia
uma maibé bainhira nia ba haree uma refere, ema sobu ona entaun ofendidu ba husu
testemuna Luis Fatima no Ines da Silva no testemufia sira deklara katak arguidu
Enrique da Silva no Eduardo Madeira mak haruka arguidu Jodo da Silva no arguidu
Enrique da Silva sobu.

Testemuna Luis iha nia deklarasaun deklara katak iha altura arguidu sira sobu ofendidu
nia uma ne'e testemuna laiha iha ne'eba maibé vizifiu sira mak konta ba testemuna.

Entretantu testemuna Ines da Silva iha nia deklarasaun deklara katak nia haree arguidu
Jodo da Silva, Adelino Margal no Eduardo mak sobu uma refere. Entertantu arguidu
Enrigue da Silva la hatene tanba altura ne'e arguidu halo hela nia serbisu iha
Balibo/Maliana.

Alegasaun final
Prokuraddér konsidera katak arguidu sira provadu pratika krime danu agravadu tuir
akuzasaun prokurador nian bazeia ba konfesa integralmente hosi arguidu sira. Tanba



ne’e atu halo prevensaun iha futuru, husu ba tribunal atu kondena arguidu sira tuir
konviksaun tribunal nian.

Entretantu defeza iha nia alegasaun haktuir katak arguidu sira konfesa loloos ba faktu
sira iha akuzasaun prokurador nian, arguidu sira mos deklara katak sira sobu uma
refere tanba risku ba labarik sira nia vida tanba uma tuan ona no hahu halis ona atu
monu. nune’e defeza husu atu konsidera sirkunstansia atenuante arguidu sira nian no
defeza entrega ba tribunal atu foti desizaun ne'ebé justu.

Desizaun

Hafoin halo avaliasaun ba prova sira hotu, katak arguidu sira provadu sobu ofendidu nia
uma ho razaun tanba uma lahuk ona no komesa halis ona atu monu no fé6 ameasa ba
labarik sira ne’ebé hela besik iha uma refere nune’e sira sobu tiha.

Tribunal més prova katak uma refere lahuk ona no nia valor la to’o ona US$1000.00 ho
razun ne’e tribunal halo alterasaun kualifikasaun juridiku hosi krime danu agravadu iha
artigu 259 KP ba fali danu simples artigu 258 KP.

Bazeia ba faktu provadu sira no tetu mdés ho sirkunstansia hotu-hotu ne’ebé iha tribunal
konklui kondena argudu sira ho pena multa US$60.00 durante periodu loron 60, kada
loron arguidu sira selu US$1.00. Tribunal mds fiksa pena alternativa loron 40 prizaun,
kuandu arguidu sira la kumpri pena multa refere.

10.Krime ofensa ba integridade fizika simples ho natureza VD

Nu. Prosessu : 0335/24 DICMR

Kompozisaun Tribunal : Singular

Juisa : Dra. Ana Paula Fonseca
Prokurador : Dr. Luis Hernani Rangel da Cruz
Defeza : Dr. Marcal Mascarenhas
Desizaun : Pena multa US$20.00

Iha 26 Maiu 2025, Tribunal Judisial Primeira Instansia Dili, Prezide leitura sentensa ba
kirme ofensa ba integridade fizika simples ho natureza violénsia doméstika ne’ebé
envolve arguida MBG hasoru nia Ia’en, iha Munisipiu Dili.

Akuzasaun Prokurador

Prokuraddr akuza katak iha 11 Marsu 2024, iha Aldeia 4 de Setembru, Komoro,
ofendidu ba hemu iha nia kolega sira nia uma no fila ba uma ho lanu, nune’e arguida
sente nervoza basa dala ida iha ofendidu nia hasan loos no tuku dala ida iha ofendidu
nia oin. Aktu ne’e rezulta ofendidu sofre bubu no moras iha nia oin no hasan.
Prokuradér akuza arguida ho artigu 145 KP kona-ba ofensa ba integridade fizika
simples ho moldura penal to’o tinan 3 ka multa konjuga ho artigu 2, 3 (a) no 35 (b) hosi
LKVD.

Produsaun ba prova sira

Iha julgamentu arguida konfesa integralmente ba faktu sira iha akuzasaun. Arguida
deklara liutan katak nia halo agresaun refere hasoru ofendidu tanba ofendidu ba hemu
tua no lanu ho nia kolega sira nune’e arguida nerzova basa dala ida iha ofendidu nia



hasan loos. Arguida mos deklara katak hafoin akontesementu ne’e sira diak malu fali
kontinua moris hamutuk hanesan fen la’en.

Alegasaun final

Iha alegasaun final prokuradér konsidera arguida provadu pratika krime ofensa ba
integridade fizika simples ho natureza violénsia doméstika hanesan iha akuzasaun
hasoru ofendidu. Avalisaun no konsiderasaun ne’e bazeia ba konfisaun integral hosi
arguidu nian. Tanba ne’e atu halo prevensaun iha futuru, husu ba tribunal atu aplika
pena multa tuir arguida nia kondisaun ekonomia.

Defeza iha nia alegasaun, husu ba tribunal f6 justisa tanba arguidu konfesa
integralmente ba faktu, arrepende nia hahalok no di’ak malu fali ona ho ofendidu.

Desizaun
Hafoin halo avaliasaun ba faktu sira hotu, tribunal prova katak arguida provadu pratika
krime ofensa ba interidade fizika simples ho natureza violénsia doméstika hasoru
ofendidu.

Bazeia ba faktu provadu sira no tetu més ho sirkunstansia hotu-hotu ne’ebé iha, tribunal
konklui kondena arguida ho pena multa US$20.00 durante periodu loron 40, no kada
loron arguidu sei selu 0,50 sentavus. Tribunal mos fiksa pena alternativa, durante loron
25 prizaun bainhira arguidu la selu pena multa refere.

11. Krime ofensa ba integridade fizika simples ho natureza VD

NuU. Prosessu : 0099/24. DINFT

Kompozisaun Tribunal : Singular

Juisa : Dra. Ana Paula Fonseca
Prokurador : Dr. Luis Hernani Rangel da Cruz
Defeza : Dr. Germano Goterres Ramos
Desizaun : Pena multa US$100.00

Iha 26 Maiu 2025, Tribunal Judisial Primeira Instansia Dili, Prezide julgamentu no halo
kedas leitura sentensa ba kirme ofensa ba integridade fizika simples ho natureza
violénsia doméstika ne’ebé envolve arguida PSE hasoru ofendidu CM iha Munisipiu
Dili.

Akuzasaun Prokuradér

Prokuradér akuza katak iha 20 Maiu 2024, iha oras tuku 16:00 lokraik, arguidu tuku dala
barak iha ofendida nia oin, ibun, hasan kanuruk no kabaas. Aktu ne’e rezulta bubu no
metan iha ofendida nia isin no halo ofendida oin nakukun. Kazu ne’e akontese bainhira
ofendida telefone arguidu kuandu arguidu ba hemu lanu ho nia kolega sira.

Prokurador akuza arguidu konta artigu 145 KP kona-ba ofensa ba integridade fizika
simples ho moldura penal to’o tinan 3 ka multa konjuga ho artigu 2, 3(a) no 35 (b)
LKVD.

Produsaun ba prova sira
Iha julgamentu, arguidu konfesa integralmente ba faktu sira iha akuzasaun, arrepende
nia hahalok no deklara katak hafoin akontesementu ne’e sira diak malu fali. Arguidu



mos deklara katak nia halo agresaun ne’e tanba nervozu bainhira ofendida telefone
arguidu kuandu arguidu ho nia kolega sira hemu hela.

Tribunal deside la rona ofendida tanba arguidu konfesa integralmente ba faktu sira iha
akuzasaun, nune’e faktu sufisiénte ona, nune’e tribunal presinde ofendidade nia
deklarasaun.

Alegasaun final

Iha alegasaun prokuraddr nian konsidera arguidu provadu pratika krime ofensa ba
integridade fizika simples ho natureza violénsia doméstika tuir akuzasaun prokuradér
nian. Mezmu arguidu konfesa, arrepende nia hahalok, maibé atu halo prevensaun, husu
ba tribunal atu kondena arguidu ho pena multa tuir kondisaun ekonomia arguidu nian.

Entretantu, defeza husu ba tribunal atu konsidera sirkunstansia atenuante arguidu nian
no fé pena ne’ebé kmaan ba arguidu.

Desizaun

Hafoin halo avaliasaun ba faktu sira hotu, tribunal prova katak arguidu provadu pretika
krime ofensa ba integridade fizika simples ho natureza violénsia doméstika hanesan iha
akuzasaun prokurador nian.

Bazeia ba faktu provadu sira no tetu sirkunstansia hotu-hotu ne’ebé iha, tribunal konkliu
kondena arguidu ho pena multa US$100.00 durante periodu loron 100, kada loron
arguidu se selu US$1.00. Alende ne’e fiksa mds pena alternativa loron 65 prizaun
kufadu arguidu la selu pena multa refere.

12.Krime ofensa ba integridade fizika simples ho natureza VD

NU. Prosesu : 0134/2023.ERSIC
Kompozisaun Tribunal : Singular

Juisa : Dra. Ana Paula Fonseca
Prokuradér : Dr. Ricardo Leite Godinho
Defesa : Dr. Germano Guterres Ramos
Desizaun : Pena multa US$30.00

Iha 26 Maiu 2025, Tribunal Judisial Primeira Instansia Dili, prezide julgamentu leitura
sentensa ba krime ofensa ba integridade fizika simples ho natureza VD ne’ebé envolve
arguidu AM hasoru nia feen, iha Munisipiu Likisa.

Akuzasaun Prokurador

Prokurador akuza arguidu katak iha 21 Agostu 2023, iha oras tuku 4:00 madrugada,
arguidu tuku ho maka’as dala rua iha ofendida nia matan laran hodi rezulta metan.
Hafoin akontesementu ne’e sira di’ak malu fali no kontinua moris hamutuk nu’udar feen
ho la’en.

Prokurador akuza arguidu kontra artigu 145 KP kona-ba krime ofensa ba integridade
fizika simples ho moldura penal to’o tinan 3 ka multa konjuga ho artigu 2, 3 (a), 35 (b)
no artigu 36 LKVD.

Produsaun ba prova sira



Arguidu iha nia deklarasaun konfesa integralmente ba faktu sira iha akuzasaun no
deklara katak nia halo agresaun refere hasoru ofendida tanba arguidu ho kondisaun
lanu maibé ofendida ba dansa ho mane seluk nune’e arguidu nervozu tuku dala rua iha
ofendida nia matan. Arguidu mos deklara katak hafoin akontesementu ne’e sira diak
malu fali no kontinua moris hamutuk hanesan feen ho la’en. Arguidu arrepende ninia
hahalok no promete sei la halo tan iha futuru.

Alegasaun final

Prokurador konsidera faktu hotu iha akuzasaun provadu tuir konfisaun integral hosi
arguidu. Mezmuke arguidu ho ofendida di’ak malu ona maibé atu halo prevensaun ba
iha futuru, husu ba tribundl atu kondena arguidu ho pena multa tuir kapasidade
ekondmika arguidu nian.

Entretantu, defeza husu ba tribunal atu konsidera sirkunstansia atenuante arguidu nian
no fé6 pena ne’'ebé adekuadu tanba arguidu konfesa integral ba faktu hotu iha
akuzasaun, arrepende nia hahalok no di’ak malu ona ho ofendida no foin primeiravés
mai hatan iha tribunal.

Desizaun

Hafoin halo avaliasaun ba faktu sira hotu, tribunal prova katak arguidu provadu pratika
krime ofensa ba integridade fizika simples ho natureza violénsia domeéstika tuir
akuzasaun prokurador nian hasoru ofendida.

Bazeia ba faktu provadu sira no tetu mds sirkunstansia hotu-hotu ne’ebé haleu krime
ne’e, tribunal konklui kondena arguidu ho pena multa US$30.00, ne’ebé sei selu kada
loron 0,50 sentavus kada loron durante periodu loron 60. Tribunal mos fiksa pena
alternativa loron 40 prizaun, bainhira arguidu la kumpri pena multa refere.

13.Krime ofensa ba integrodade fizika simples ho natureza VD

Nu. Prosesu : 0006/23.ALALQ

Kompozisaun tribunal : Singular

Juisa : Dra. Zulmira A. Barros da Silva
Peokuradér : Dr. Napoliao Soares da Silva

Dezefa : Dr. Angelmo Pinto

Desizaun : Pena prizaun tinan 1 suspende ba tinan 2

lha 26 Maiu 2025, Tribunal Judisial Primeira Instansia Dili, liuhosi julgamentu movel
prezide julgamentu leitura sentensa ba krime ofensa ba integridade fizika simples ho
natureza VD ne'ebé envolve arguidu MP hasoru nia feen, iha Munisipiu Aileu.

Akuzasaun Prokuradér

Iha 3 Abril 2023, iha oras tuku 11:30 dadeer, arguidu tuku dala ida iha ofendida nia
kanuruk halo ofendida monu tun ba rai. Arguidu maés lori ai-farina kain baku dala rua iha
ofendida nia ulun klaran. Arguidu kontinua uza ai-farina kain hodi baku ofendida nia ain
sorin karuk dala rua, baku maka’as iha ofendida nia kabaas no tebe ofendida nia kelen
sorin parte karuk. lha momentu akontesementu ne’e ofendida isin rua (gravida) fulan



neen (6). Kazu ne’e akontese bainhira ofendida foti arguidu nia osan ba hola fés maibé
la informa ba arguidu.

Prokurador akuza arguidu kontra artigu 145 KP kona-ba krime ofensa ba integridade
fizika simples ho moldura penal to’o tinan 3 ka multa konjuga ho artigu 2, 3(a) 35 (b) no
36 LKVD.

Produsaun ba prova sira

Iha julgamentu, arguidu konfesa integralmente ba faktu sira iha akuzasaun no deklara
katak foin primeiravés mai hatan iha tribunal. Arguidu arrepende ninia hahalok no
promete sei la repete nia hahalok iha futuru. Depois akontesementu ne’e sira nafatin
moris hamutuk hanesan feen ho la’en.

Alende ne’e, ofendida konfirma faktu hotu iha akuzasaun no deklara katak depoisde
akontesementu ne’e, sira nafatin moris hamutuk hanesan feen ho Ia’en.

Alegasaun final
Prokurador haktuir katak, arguidu provadu pratika krime ofensa ba integridade fizika
simples ho natureza violénsia doméstika hanesan iha akuzasaun prokuradér nian
hasoru ofendida. Mezmu arguidu konfesa, arrepende nia hahalok maibé atu halo
prevensaun ba iha futuru, prokuradér husu ba tribunal atu kondena arguidu ho pena
multa US$50.00.

Defeza konkorda ho alegasaun prokuraddr nian maibé nia parte husu ba tribunal atu
konsidera sirkunstansia atenuante arguidu nian no rendimentu arguidu nian.

Desizaun

Hafoin halo avaliasaun ba faktu sira hotu, tribunal prova katak arguidu provadu pratika
krime ofensa ba integridade fizika simples ho natureza violénsia doméstika hanesan iha
akuzasaun prokurador nian hasoru arguidu.

Bazeia ba faktu provadu sira ne’e no tetu més ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ho pena prizaun tinan 1
(ida) suspende ba tinan rua (2).

14.Krime ofensa ba integridade fizika simples ho natureza VD no arma brankas

Nu. Prosesu : 0009/24 ALSIC

Kompozisaun Tribunal : Koletivu

Juis : Dr. lvan Jose Suritay Patrocino Antonino, Dr. Argentino L.
Nunes no Dra. Zulmira A Barros da Silva

Prokurador : Dr. Rainato bere nahak

DEfeza : Dr. Jodo Dunn

Desizaun : Pena prizaun fulan 3 suspende ba tinan 1 no pena multa

US$120.00



Iha 27 Maiu 2025, Tribunal Judisial Primeira Instansia Dili, liuhosi julgamentu movel iha
Munisipiu Aileu, prezide julgamentu leitura akordaun ba krime ofensa ba integridade
fizika simpels natureza violénsia doméstika no arma brankas ne'ebé envolve arguidu
GM hasoru nia feen, iha Munisipiu Aileu.

Akuzasaun Prokuradér

Prokurador akuza katak iha 25 Janeiru 2024, iha oras tuku 18:00 kalan, arguidu rakut
ofendida nia fu’'uk no doko ofendida nia ulun, no kontinua rakut tan ofendida nia oin.
Hafoin arguidu halai ba dapur laran foti katana ida ameasa ba ofendida ho nia oan sira
hodi dehan ‘neneik ha’u sei oho mate tiha imi.’ Antes akontesementu ne’e arguidu rona
ninia telemovel lian maibe ofendida maka ba simu tanba ne’e arguidu husu ba ofendida
dehan “se mak telefone” ofendida hatan katak feto ida mak telefone. Hafoin ofendida
entrega kedas arguidu nia telefone refere ba arguidu maibe arguidu nervozu tuda
rahun nia telefone no halo agresaun refere hasoru ofendida.

Prokurador akuza arguidu kontra krime konkursu krime ofensa ba integridade fizika

simples tuir artigu 145 KP ho moldura penal too tinan 3 ka multa konjuga ho artigu 2,
3(a) 35 (b)LKVD, krime Ameasa 157 hosi KP no artigu 2(nu.1(b), nu. 2(f)) no artigu
20(nu.1) hosi Lei Nu. 5/2017 kona-ba Arte Marsiais, Rituais, Armas Brankas, Rama
Ambon .

Produsaun ba prova sira

Iha julgamentu, arguidu konfesa integralmente ba faktu sira hotu iha akuzasaun no
deklara katak nia uza duni katana ne’ebé la kroat hodi dehan deit katak “imi sira ne’e
hau oho tiha imi”. Arguidu mos deklara katak nia foin primeiravés mai hatan iha tribunal,
arrepende ba ninia hahalok no promete sei la repete nia hahalok iha futuru.

Depois rona tiha arguidu, Tribunal deside la rona ona ofendida nia deklarasaun tanba
arguidu konfesa hotu faktus iha akuzasaun.

Alegasaun final

Iha alegasaun prokuraddr nian konsidera arguidu provadu pratika krime ofensa ba
integridade fizika simples ho natureza violénsia doméstika hanesan iha akuzasaun
prokuraddr nian hasoru ofendida. Arguidu mos provadu lori katana ida ameasa
ofendida. Mesmu arguidu konfesa, arrepende ba nia hahalok maibe atu halo
prevensaun ba iha futuru, husu ba tribunal atu kondena arguidu ho pena tuir artigu sira
ne’ebe akuzasaun ba arguidu.

Entretantu, defeza husu tribunal atu kondena arguidu ho pena multa tuir rendimentu
arguidu nian no konsidera més sirkuntansia atenuante sira ne’e be haleu krime ne’e.

Desizaun

Hafoin halo avalia ba faktu sira hotu durante julgamentu, tribunal prova katak arguidu
provadu pratika krime ofensa ba integridade fizika simples ho natureza violénsia
domeéstika, krime ameasa no arma brankas hanesan iha akuzasaun prokurador nian tuir
konfirmasaun hosi arguidu.



Bazeia ba faktu provadu sira hotu no tetu més ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ba krime ofensa ba
integridade fizika simples natureza violénsia doméstika ho pena multa US$120.00
durante periodu fulan rua, no kada loron arguidu selu US$2.00. Tribunal més fiksa pena
alternativa durante loron 80 prizaun, bainhira arguidu la kumpri pena multa refere.
Enkuantu ba krime ameasa no arma branka tribunal kondena ho pena prizaun fulan tolu
suspende ba tinan ida.

15.Krime ofensa ba integrodade fizika simples ho natureza VD

Nu. Prosesu : 0031/24. ALSIC

Kompozisaun tribunal : Singular

Juis : Dr. Argentino Luisa Nunes

Prokurador : Dr. Napolido Soares da Silva

Dezefa : Dr. Angelmo Pinto

Desizaun : Pena prizaun fulan 6 suspende ba tinan 1

Iha 29 Maiu 2025, Tribunal Judisial Primeira Instansia Dili liuhosi julgamentu movel
prezide julgamentu leitura sentensa ba krime ofensa ba integridade fizika simpels ho
natureza VD ne'ebé envolve arguidu CdC hasoru nia feen iha Munisipiu Aileu.

Akuzasaun Prokurador

Iha 16 Jullu 2024, oras tuku 00:00 madrugada, arguidu buti ofendida nia kakorok, tuku
dala barak kona iha ofendida nia matan fukun parte loos no tilun parte loos. Arguidu
kaer ofendida nia fuuk rasta hodi baku ba didin loloon, arguidu taka odamatan no
kontinua tuku ofendida nia isin loloon. Aktu ne’e rezulta moras iha ofendida nia isin
lolon, halo ofendida hakilar maka’as nune’e vizifiu sira rona no halai ba loke odamatan
hodi salva ofendida.

Ofensa ne’e akontese bainhira, arguidu bolu ofendida atu loke odamatan iha kalan boot
maibé ofendida loke tarde tanba arguidu ba futu manu iha miudia no fila kalan boot.

Prokurador akuza arguidu kontra Krime ofensa ba integridade fizika simples tuir artigu
145 KP ho moldura penal too tinan 3 ka multa konjuga ho artigu 2, 3(a) 35 (b)LKVD

Produsaun ba prova sira

Arguidu iha nia deklarasaun konfesa integralmente ba faktu sira hotu iha akuzasaun,
arguidu deklara katak depois akontesimentu ofendida ho nia oan sira halai ba hela ho
ofendida nia inan aman no arguidu hela mesak iha nia uma. Arguidu mos deklara katak
depoisde akontesmentu ne’e, nia la halo tan hahalok hanesan hasoru ofendida
arrepende ba nia hahalok no promete sei la halotan iha futuru.

Iha julgamentu ne’e tribunal la rona deklarasaun ofendida tanba arguidu konfesa
integralmente ba faktu hotu iha akuzasaun.

Alegasaun final



Prokuraddr haktuir katak, arguidu provadu pratika krime ofensa ba integridade fizika
simples ho natureza VD hanesan iha akuzasaun prokuraddr nian hasoru ofendida.
Mesmu arguidu konfesa, arrepende ba nia hahalok maibe arguidu nia aktu ne’e
provadu, prokuradér husu ba tribunal atu kondena arguidu ho pena multa US$ 90.00 no
fiksa ninia pena alternativa kuandu arguidu la selu multa refere.

Defeza konkorda ho alegasaun prokuraddr nian atu kondena arguidu ho pena multa,
maibé husu ba tribunal tenke haree mds rendimentu arguidu nian no tetu mos
sirkunstansia atenuante sira ne’ebe arguidu halo.

Desizaun

Depoisde avalia ba faktu sira hotu, tribunal prova katak arguidu provadu pratika krime
ofensa ba integrdade fizika simples ho natureza violénsia doméstika hanesan iha
akuzasaun prokurador nian hasoru ofendida. Tribunal mds prova katak depois
akontesmentu ne’e, arguidu ho ofendida moris separa ona, arguidu tenta atu resolve
problema ne’e maibé ofendida lakohi.

Bazeia ba faktu provadu sira iha keten, no tetu mds ho sirkunstansia hotu-hotu ne’ebe
haleu krime ne’e, tribunal konklui prosesu ne’e no kondena arguidu ho pena prizaun
fulan neen suspende nia ezekusaun ba tinan ida.

16.Krime ofensa ba integrodade fizika simples ho natureza VD

Nu. Prosesu : 0006/24.ALLLR

Kompozisaun tribunal : Singular

Juis : Dr. Argentino Luisa Nunes

Prokurador : Dr. Luis Hernani Rangel da Cruz

Defeza : Dr. Angelmo Pinto

Desizaun : Pena prizaun fulan 6 suspende ba tinan 1

Iha 29 Maiu 2025, Tribunal Judisial Primeira Instansia Dili liuhosi julgamentu movel
prezide julgamentu leitura sentensa ba krime ofensa ba integridade fizika simpels ho
natureza VD ne'ebe involve arguidu OdC hasoru nia feen iha Munisipiu Aileu.

Akuzasaun Prokuradér

Iha 4 Janeiru 2024, iha oras tuku 20:45 kalan, arguidu tuku dala ida ho makas iha
ofendida nia ulun, hafoin arguidu kaer fali ofendida nia ulun hodi baku ba parede. lha
akontesementu ne’e ofendida nia kufiada ho insial M maka ba dada ofendida tama ba
iha kuartu laran, maibe arguidu tuir nafatin hodi tuku dala ida ho maka’as iha ofendida
nia ulun parte kotuk nune’e rezulta ofendida nia rentos baku ba iha kama ninin.

Bainhira ofendida atu hamrik, arguidu haruka ofendida atu fila ba uma, maibé tanba
ofendida lakohi, arguidu kontinua rasta ofendida nia fu’uk ba kotuk no husik fali nune’e
ofendida baku nia reen-toos ba besi rezulta kanek no ran sai barak. Agresaun ne’e
akontese baihira sira diskuti malu kona-ba arguidu deskonfia ofendida ba mane seluk.



Prokurador akuza arguidu kontra artigu 145 KP kona-ba krime ofensa ba integridade
fizika simples ho moldura penal to’o tinan 3 ka multa konjuga ho artigu 2, 3(a) 35
(b)LKVD.

Produsaun ba prova sira

Iha julgamentu, arguidu konfesa integralmente ba faktu sira iha akuzasaun no deklara
katak foin primeiravés mai hatan iha tribunal. Arguidu deklara arrepende ba ninia
hahalok no promete sei la repete nia hahalok hasoru ema seluk iha futuru. Depois
akontesmentu ne’e ofendida ba hola ona mane seluk, no arguidu hela hamutuk ho nia
oan sira.

Ofendida mos iha nia deklarasaun konfirma hotu faktu iha akuzasaun no deklara katak
depois akontesmentu ne’e nia desidi husik ona arguidu no forma ona familia foun tanba
la kohi ona arguidu. Ofendida mdés dehan durante moris hamutuk ho arguidu, arguidu
sempre trata aat ofendida, nune’e halo ofendida la tahan ona moris hamutuk ho
arguidu.

Alegasaun final

Prokuraddr konsidera arguidu provadu komete krime ofensa ba integridade fizika
simples ho natureza violénsia doméstika hasoru ofendida. Mesmu sira separa ona
maibé atu halo prevensaun ba arguidu nia hahalok ba ema seluk iha futuru, husu ba
tribunal atu kondena arguidu ho pena multa tuir kapasidade arguidu nia.

Etertantu defeza iha nia alegasaun husu ba tribunal atu konsidera sirkunstansai
atenuante arguidu nian no aplika pena admoestasaun.

Desizaun

Hafoin halo avalia ba faktu sira hotu durante julgamentu, tribunal prova katak arguidu
provadu pratika krime ofensa ba integridade fizika simples ho natureza violénsia
doméstika hanesan faktu sira iha akuzasaun prokurador nian.

Bazeia ba faktu provadu sira hotu no tetu més ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ho pena prizaun fulan
neen suspende nia ezekusaun ba tinan ida.

17. Danu simples ho arma brankas

Nu. Prosesu : 0033/21.ALSIC

Kompozisaun tribunal : Koletivu

Juis : Dr. Ivan Jose Suritay Patrocinio Antonino, Dr. Argentino
Luisa Maria Nunes no Dra. Zulmira A. Barros da Silva

Prokurador : Dr. Rainato Bere Nahac

Defeza : Dr. Jodo Dunn (Advogado Privadu)

Desizaun : Suspensaun ba prizaun nia ezekusaun no multa



Iha 27 Maiu 2025, Tribunal Judisial Primeira Instansia Dili, liuhosi julgamentu movel iha
Aileu prezide julgamentu leitura akordaun ba krime danu simples ho arma brankas
ne'ebé envolve arguida DSN hasoru ofendida DM, iha Munisipiu Aileu.

Akuzasaun Prokurador

Prokurador akuza katak iha 13 Maiu 2021, iha oras tuku 12:00 meiudia, arguida lori
katana ho nia naruk sentimu 70 hodi tesi ofendida nia ai-horis nhomos estraga lutu
ne’ebé haleiu hela kintal. Arguida tesi ofendidu nia bua naga hun 6, aidila hun 2, bua
hun 2 no abukati hun 1. Aktu hirak ne’e rezulta ofendida nia ai-horis sira no lutu kintal
nian hetan estragus.

Kazu ne’e akontese tanba antes ne’e ofendida kuda ai-horis iha arguida nia katuas oan
nia kintal laran. Sasan sira ne’ebé hetan estraga ho valor osan hamutuk US$500.00.

Prokurad6r akuza arguidu kontra artigu 258 nu.1 kona-ba danu simples, artigu
2(nu.1(b), na. 2(f)) no artigu 20(nu.1) hosi Lei Nu. 5/2017 kona-ba Arte Marsiais,
Rituais, Armas Brankas no Rama Ambon no husu ba arguida atu selu fali
indeminizasaun hamutuk US$ 500.00 ba ofendida.

Produsaun ba prova sira
Iha julgamentu, arguida konfesa faktu sira iha akuzasaun katak nia uza katana kiik ida
taa aifarina, aidila no buah naga ne’ebé kuda hela iha kintal laran.

Arguida mos deklara katak antes ne’e iha ona promlema entra arguida ho ofendida
tanba iha loron rua antes ne’e, ofendida tolok no trata aat arguida no ofendida mds
kuda aihoris sira ne’e iha arguida nia laen nia kintal (to’os) sem kofAesimentu arguida
nian no arguida nia la’en.

Entretantu, ofendida iha nia deklarasaun deklara katak arguida uza katana estraga hotu
ai-horis sira ne’ebé ofendida kuda hela iha kintal laran. Ai-horis sira ne’e hanesan buah
naga, aidila, abokati no marungi. Ofendida més deklara kata buah naga ne’e nia foin
kuda iha tinan 2021, kada airin ida kuda kedas hun haat, arguida estraga kedas airin
neen.

Iha depoimentu testamuna LX ba tribunal katak iha momentu akontesmentu ne’e,
tetemuna toba hela maibe nia rona lian hanesan ema diskuti malu nune’e tetemufa
hader sai ba hare arguida mak lori katana taa ofendida nia ai-dila no abokati.
Testemuia deklara katak arguidu taa estraga ai-dila hun lima no abokati.

Alegasaun final

Iha alegasaun prokurador konsidera arguida provadu pratika krime danu simple no
arma branka hanesan iha akuzasaun prokurador nian. Tanba ne’e atu halo prevensaun
iha futuru, prokurador husu ba tribunal atu kondena tuir krime ne’ebe akuza ba nia no
selu indmnizasaun ba ofendida.



Entretantu, defeza iha nia alegasaun husu ba tribunal atu konsidera sirkunstansia
atenuante arguida nian no aplika pena multa tuir rendimentu arguida nian.

Desizaun

Hafoin avalia faktu hotu ne’ebé produs durante julgamentu, tribunal konsidera faktu balu
provadu balu la provadu. Faktu provadu mak arguida provadu uza duni katana estraga
lutu kinal nia no ai-horis balun maibe la termina nia kuantidade. Tribunal la prova katak
arguida estraga sasan sira ne’e ho nia folin to’o US$500.00.

Bazeia ba faktu provadu hirak ne’e no tetu més ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguida ba krime danu simples ho
pena multa US$45.00 ne’ebé arguida sei selu 0,50 kada loron, durante periodu loron
90. Tribundl més fiksa pena alternativa loron 60 prizaun, bainhira arguidu la kumpri
pena refere. Alende ne’e tribunal més kondena arguidu ba krime arma brankas ho pena
prizaun fulan tolu suspende nia ezekusaun ba tinan rua no kondena arguida selu
indemnizasaun sivil US$30.00 ba ofendida.

18.Krime ofensa ba integridade fizika simples

Nu. Prosesu : 0004/23.ALLQD

Kompoziasaun Tribunal : Singular

Juisa : Dra. Zulmira A. Barros da Silva
Prokurador : Dr. Napolido Soares da Silva
Defeza : Dr. Angelmo Pinto

Deziaun : Omologa pedidu dezisténsia keixa

Iha 26 Maiu 2025, Tribunal Judisial Primeira Instansia Dili, Prezide julgamentu tentativa
konsiliasaun ba krime ofensa ba integridade fizika simples ne'ebé envolve arguidu DS
no arguida AF hasoru ofendida FAAM, iha Munisipiu Aileu.

Akuzasaun Prokurador

Prokuraddr akuza katak iha 17 Outubru 2023, iha oras tuku 12:20 meiudia, iha to’os
laran, ofendida hosi uma ba haree nian ai-horis sira iha toos laran, maibé bainhira
ofendida to’o ba iha to’os laran nia haree ai-horis sira ahi han hotu ona. Ofendida haree
arguidu DS no arguida AF iha hela sira nia to’os laran ne’ebé besik malu ho ofendida
nian to’os. Nune’e ofendida hakat ba husu dehan “tanba imi mak sunu rai nune’e ahi
han tiha hau nia aihoris sira?. Bainhira ofendida ko’alia nune’e ba sira, arguida AF hodi
ai-farina kain baku dala barak ba ofendida nia oin ho ain, halo ofendida monu ba rai.

Bainhira ofendida monu tiha ba rai, arguidu no arguida hiit sae fali ofendida no arguida
AF baku nafatin ofendida halo ofendida isin loloon sira moras, bubu no metan hotu.
Bainhira arguida AF baku ofendida sente kolen hafoin manda ofendida tuur tun ba rai.
Hafoin akontesementu ne’e ofendida halai ba aprezneta keixa iha Polisia no halo
tratamentu iha Sentru Saude Namlesu.



Agresaun hirak ne’e halo ofendida sente moras, bubu no metan iha nia matan fukun ho
kabaas parte loos no rezulta ofendida hader ladi’ak.

Prokurador akuza arguidu no arguida kontra artigu 145 KP kona-ba krime ofensa ba
integridade fizika simples ho moldura penal to’o tinan 3 prizaun ka multa.

Produsaun ba prova sira

Antes produsaun ba prova, tribunal halo tentativa konsiliasaun, iha tentativa
konsiliasaun ne'e, ofendidu hakarak di’ak malu no dada fali nia keixa hasoru arguidu no
arguida tanba sira familia no antes ne'e sira di'ak malu ona, arguidu no arguida mos
konkorda ho ofendidu nia pedidu ne'e.

Alegasaun final
Prokurador no defeza apresia ho akordu dame ne’e no husu ba tribunal atu omologa
pedidu dezisténsia keixa ne’e.

Desizaun

Hafoin konfirma ho prokuraddr no defeza, tribunal bazeia ba artigu 262 KPP omologa
pedidu dezisténsia keixa hosi ofendidu ho konsekuensia absolve arguidu hosi krime
ne'e.

Atu hetan informasaun klaru liutan favéor kontaktu:

Ana Paula Marcal

Diretora Ezekutiva JSMP
Telefone: 3323883/77040735
Diresaun e-mail: ana@jsmp.il
info@jsmp.l

Website: http://jsmp.il

